भारत सरकार
रेल मंत्रालय
राज्‍य सभा
तारांकित प्रश्‍न सं. 150

23.03.2012 को दिया जाने वाला उत्‍तर
पलक्‍कड, केरल स्थित रेल डिब्‍बा कारखाना
*150.
श्री के. ई. इस्‍माइल: 
क्‍या रेल मंत्री यह बताने की कृपा करेंगे कि:

(क) 
क्‍या रेलवे ने पलक्‍कड, केरल में रेल डिब्‍बा विनिर्माण संयंत्र स्‍थापित करने का अन्तिम रूप से निर्णय ले लिया है; और
(ख)
यदि हां, तो इस परियोजना का ब्‍यौरा क्‍या है और विनिर्माण कार्य कब से शुरू कर दिये जाने की संभावना है?
उत्‍तर
रेल मंत्री (श्री मुकुल राय)
(क) और (ख) : एक विवरण सभा पटल पर रख दिया गया है।
******
पालक्‍काड,  केरल  स्थित रेल  डिब्‍बा  कारखाने  के  संबंध  में  23.03.2012  को  राज्‍य सभा  में   श्री के. ई. इस्‍माइल द्वारा पूछे जाने वाले तारांकित प्रश्‍न संख्‍या 150 के भाग (क) और (ख) के उत्‍तर से संबंधित विवरण। 
(क): जी हां। 

(ख):
सरकार से स्‍वीकृति मिल जाने के बाद, रेल डिब्‍बा विनिर्माण कारखाने की स्‍थापना करने संबंधी परियोजना को संसद का अनुमोदन प्राप्‍त करने के लिए रेलवे बजट 2012-13 में शामिल किया गया है। 400 सवारीडिब्‍बों की वार्षिक उत्‍पादन क्षमता वाले इस कारखाने को संयुक्‍त उपक्रम के रूप में 550 करोड़ रुपये (भूमि की लागत को छोड़कर) की अनुमानित लागत पर स्‍थापित करने का प्रस्‍ताव है, जिसमें रेल मंत्रालय इक्विटी का 26 प्रतिशत का निवेश करेगा। आवश्‍यक अनुमोदन के बाद, रेल मंत्रालय संयुक्‍त उपक्रम को पट्टे पर देने के लिए केरल सरकार से 33.7 करोड़ रूपये की लागत पर 239 एकड़ भूमि खरीदेगा। संयुक्‍त उपक्रम साझेदार के चयन हो जाने और ठेका दे दिए जाने के बाद, परियोजना का निर्माण कार्य शुरू किया जाएगा। 
******
